
                                                                                                   
  

         

ᐱᕙᓪᓕᐊᔪᓂᒃ ᑐᓴᖅᑎᑦᓯᔾᔪᑎᐅᑲᐅᑎᒋᒋᐊᓕᒃ 
ᑐᓴᖅᑎᑦᓯᔾᔪᑕᐅᑲᐅᑎᒋᒋᐊᓕᒃ 

 

ᕿᓂᕐᓂᖅ ᐅᒥᐊᕐᔪᐊᖅ ᑎᐅᕈᒥᒃ ᑲᔪᓯᕗᖅ 

ᑲᓇᑕᐅᑉ ᒐᕙᒪᖕ ᑐᓴᖅᑎᑦᓯᕗᖅ ᐸᕐᓇᒃᑕᐅᔾᔪᑎᖏᓐᓂᒃ ᐅᒥᐊᕐᔪᐊᖅ ᐃᕋᐸᔅ ᐊᒻᒪᓗ ᑎᐅᕈ 2016-ᒥᑦ  
 

ᐋᒋᓯ 23, 2016  ᒑᑎᓄ, ᑯᐸᐃᒃ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ 

 

ᑲᓇᑕᐅᑉ ᒐᕙᒪᖓ ᑲᔪᓯᓕᕆᕗᖅ ᕿᓂᕐᓂᕐᒥᓂᒃ ᐅᒥᐊᕐᔪᐊᖅ ᑎᐅᕈᒥᒃ ᐊᒻᒪ ᖃᐅᔨᒋᐊᓛᕆᓪᓗᓂ ᑭᕕᓯᒪᔪᒥᒃ ᐅᒥᐊᕐᔪᐊᖅ ᐃᕋᐸᔅᒥᒃ 

ᐊᐅᔭᐅᕌᓂᓕᖅᐸᑦ. ᕿᓂᕐᓂᖅ ᐃᕋᐸᔅᒥᒃ ᐊᒻᒪᓗ ᑎᐅᕈᒦᑦ 2016-ᒥᒃ ᐱᒋᐊᓚᕋᓱᒋᔭᐅᔪᖅ ᐋᒋᓯᐅᑉ ᓄᙳᐊᓂᑦ ᐃᓱᓕᓚᕐᓗᓂ ᓯᑎᐱᕆᐅᑉ 

ᕿᑎᕐᐸᓯᐊᓂ ᐊᒻᒪᓗ ᐱᔭᕇᖅᓯᑦᑎᐊᕈᑕᐅᔪᓐᓇᖅᓯᓂᐊᖅᑐᖅ ᕿᓂᕐᓂᐅᕌᓂᒃᓯᒪᔪᒧᑦ ᐊᒻᒪᓗ ᑲᑐᑎᖃᑎᖃᕐᓂᕐᒥᒃᓂᒃ ᓄᓇᕗᑦ ᒐᕙᒪᖓᓂᒃ,  

ᐃᓄᐃᓪᓗ ᓄᓇᓕᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐱᓕᕆᕕᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ, ᐱᓕᕆᔩᑦ ᒐᕙᒪᒃᑯᑦ ᐊᐅᓚᖏᑕᖏᑦ ᐊᒻᒪᓗ 

ᑮᓇᐅᔾᔭᒃᓴᕈᑕᐅᖏᑦᑐᑦ ᐱᓕᕆᖃᑕᐅᔪᑦ. 
 

 ᑲᓇᑕᒥ ᒥᕐᖑᐃᖅᓯᕕᒃᑯᑦ ᐃᒪᐅᑉ ᐊᑖᓂ ᐃᑦᑕᕐᓂᓴᓕᕆᔩᑦ ᐱᓕᕆᖃᑎᒌᒃᑐᑦ ᐊᖅᑲᐅᒪᓯᐅᑎᒃᑯᑦ ᐅᐸᒃᓯᓚᕈᒪᓪᓗᑎᒃ ᐅᒥᐊᕐᔪᐊᕕᓂᖅ 

ᐃᕋᐸᔅᒥᒃ.  ᐃᑦᑕᕐᓂᓴᓕᕆᑦ ᕿᓂᕐᓂᖃᖅᑐᑦ ᐊᓯᔾᔨᕈᑎᑕᖃᕐᒪᖓᑦ ᐅᒥᐊᕐᔪᐊᕕᓂᕐᒥᒃ ᐊᓪᓚᖑᖅᑎᑕᐅᔪᒃᓴᓂᒃ ᑕᐃᒪᖓᓂ 

ᑭᖑᓪᓕᖅᐸᒥᒃ ᐅᐸᒃᓯᒪᓚᐅᖅᓯᒪᓪᓗᓂᒡᔪᒃ ᐊᐅᔭᖅ 2015-ᒥᑦ. 
 

 ᕿᓂᕐᓂᖅ ᐅᒥᐊᕐᔪᐊᖅ ᑎᐅᕈᒥᒃ, ᑭᖑᓪᓕᖅ ᐅᒥᐊᕐᔪᐊᖅ ᐱᓂᕐᓗᒃᓂᑯ 1845 ᕗᕋᓐᑭᓕᓐ ᐅᒥᐊᖅᑐᖅᑎᓪᓗᒍ, ᑲᔪᓯᔭᐅᓂᐊᖅᑐᖅ 

ᓄᓇᕘᑉ ᐃᒪᖓᓐᓂ. ᑲᓇᑕᒥᐅᑦ ᓯᒡᔭᖓᓂᒃ ᒥᐊᓂᖅᓯᔩᑦ ᐅᒥᐊᕐᔪᐊᖓᑦ ᓯᐅ ᕗᐃᓪᕗᕆᑦ ᓚᐅᕆᔪ, ᕈᐃᔪ ᑲᓇᐃᑎᐊᑦ ᐅᓇᑕᖅᑐᒃᓴᒃᑯᑦ 

ᐅᒥᐊᕐᔪᐊᖓᑦ ᓵᕗᐃᓂᒐᓐ (ᐃᓚᐅᓪᓗᑎᒃ ᐃᖅᑲᓇᐃᔭᖅᑎᖏᑦ ᖃᐅᔨᓴᕈᑎᓄᓪᓗ ᐱᖁᑏᑦ ᐊᑐᐃᓐᓇᐅᑎᑕᐅᔪᑦ ᑲᓇᑕᒥᑦ ᑕᕆᐅᑉ 

ᐊᐅᓚᓂᖓᓂᒃ ᐱᓕᕆᔨᒃᑯᑦ), ᐊᒻᒪᓗ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᑐᖓᕕᖓᑦ ᖃᐅᔨᓴᕐᑏᑦ ᐅᒥᐊᕐᔪᐊᖓᑦ ᒪᕐᑎᓐ ᐱᐅᔾᒪᓐ ᐃᒻᒪᖄᑦ 

ᐅᓪᓗᓄᑦ 9-ᓄᑦ ᑲᑎᖓᑦᓯᓚᖅᑐᖅ ᑲᓇᑕᐅᑉ ᒥᕐᖑᐃᖅᓯᕕᖓᑕ ᐃᒪᐅᑉ ᐊᑖᓂᑦ ᐃᑦᑕᕐᓂᓴᖅᓯᐅᖅᑎᖏᓐᓂᒃ, ᕿᓂᕐᓂᖃᐃᓐᓇᕐᓗᑎᒃ 

ᐊᓯᐅᓯᒪᔪᒥᒃ ᕗᕌᓐᑭᓕᓐ ᐅᒥᐊᕐᔪᐊᖓᓂᒃ. 
 

 ᕗᕋᓐᑭᓕᓐᒧᑦ ᐊᔪᖅᑮᒋᐊᖅᑎᐅᓚᐅᑲᖕᓂᕐᒧᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᔪᑦ, ᐊᔪᖅᑮᒋᐊᕆᖃᑦᑕᖅᑐᑦ ᑲᓇᑕᐅᑉ 

ᒥᕐᖑᐃᖅᕕᒃᑯᖏᓐᓄᑦ ᐃᕋᐸᔅ ᐅᒥᐊᕐᔪᐊᕕᓂᐊᓄᑦ ᐊᒻᒪᓗ ᐅᒥᐊᕐᔪᐊᕕᓂᒃ ᑎᐅᕈ ᑲᓇᑕᒥ ᐃᑦᑕᕐᓂᓴᕐᓄᑦ ᐃᓂᖃᕐᕕᖓᓄᑦ, 

ᐳᓛᓚᖅᑐᑦ ᐅᒥᐊᕐᔪᐊᕕᓂᖅ ᐃᕋᐸᔅᒧᑦ ᑕᒪᑐᒪᓂ ᐊᕐᕌᒎᒥ ᐊᐅᓪᓚᕐᓂᖃᓕᖅᐸᑕ.  

 

 ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐱᓕᕆᖃᑎᒌᒃᑎᖏᑦ ᐳᓛᓚᕐᒥᔪᑦ ᐊᒥᓱᒐᓚᖕᓂᒃ ᓄᓇᓕᖕᓂᒃ ᑐᓴᐅᒪᔭᐅᔭᕆᐊᓕᖕᓂᒃ 

ᖃᐅᔨᑎᑦᓯᔭᖅᑐᕐᓗᑎᒃ ᐃᕋᐸᔅ ᕿᓂᕐᑕᐅᓂᖓᓅᓕᖓᔪᒥᒃ ᐊᒻᒪᓗ ᑎᐅᕉᑉ 2016-ᖑᓕᖅᐸᑦ ᐊᒻᒪ ᖃᐅᔨᓴᕐᓂᕇᓇᖅᑕᒥᓅᖓᔪᓂᒃ 

ᑕᐃᑲᓂ ᓄᓇᐅᔪᒥᑦ. ᑲᓇᑕᒥ ᒥᕐᖑᐃᖅᓯᕕᒃᑯᑦ ᐱᓕᕆᖃᑎᖃᐃᓐᓇᖅᐳᑦ ᓱᓕ ᐅᑭᐅᖅᑕᖅᑐᒥ ᐊᒻᒪᓗ ᐃᓄᐃᑦ ᓄᓇᓕᖏᓐ 

ᓴᕿᑎᑦᓯᕙᓪᓕᐊᓂᕐᒥᒃ ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓂᕐᒥᒃ ᑮᓇᐅᔭᓕᐅᕋᓱᐊᕈᑕᐅᔪᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ 

ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᑎᑐᑦᓯᓂᐅᔪᓂᒃ ᐅᑭᐅᖅᑕᖅᑐᒥᑦ. 
 

ᐱᕕᑭᒃᑐᒥᒃ ᐃᖏᕐᕋᔪᓐᓇᕐᓂᖃᓚᕐᓂᖓᓄᑦ ᕿᓂᕐᓂᖅ ᐃᕋᐸᔅᒥᒃ  ᐊᒻᒪᓗ  ᑎᐅᕈᒥᒃ 2016-ᒥᑦ, ᑐᓴᒐᒃᓴᓕᐅᖅᑏᑦ ᐃᓚᐅᖃᑕᐅᓚᖏᑦᑐᑦ 

ᑕᒪᑐᒪᓂ ᐊᕐᕌᒍᒥ. ᑕᐃᒪᐃᒃᑲᓗᐊᖅᑎᓪᓗᒍ, ᑲᓇᑕᒥ ᒥᕐᖑᐃᖅᓯᕕᒃᑯᑦ ᐱᒋᐊᖅᑎᑦᓯᓚᖅᑐᑦ ᒪᒃᐲᖓᔪᒥᒃ ᐊᒻᒪᓗ ᑕᑯᒃᓴᐅᑦᑎᐊᖅᑐᒥᒃ 

ᖁᕕᐊᒋᔭᐅᔪᒥᒃ ᐱᕙᓪᓕᐊᔪᓕᕆᓂᕐᒧᑦ ᐃᓚᐅᖃᑕᐅᔪᓐᓇᖅᑎᑦᓯᓗᓂ ᑭᖑᓪᓕᕐᒥᒃ ᕿᓂᕐᓂᖃᓕᖅᐸᖅ 150 ᓇᓪᓕᐅᓂᕐᓯᐅᕈᑕᐅᓕᖅᐸᑦ 

ᐃᓄᖕᓄᑦ ᓄᓇᓕᖕᓄᓪᓗ 2017-ᒥᑦ.  

 

 

 

 

 

 

 

 

 



                                                                                                   
  

         

ᐅᖃᖅᑕᐅᓯᒪᔪᑦ 

 

“ᑲᓇᑕᒥ ᐱᐅᓯᐅᓯᒪᔪᕕᓂᕐᓄᑦ ᐃᓂᒋᔭᐅᔪᑦ ᑭᒃᑰᓂᑦᑎᓂᒃ ᐅᓂᒃᑳᕐᓂᖃᕐᒪᑕ, ᐱᖃᓯᐅᑎᓪᓗᒋᑦ ᐱᐅᓯᕆᔭᐅᓯᒪᔪᑦ, ᐃᓕᖅᑯᓰᑦ ᐊᒻᒪᓗ 

ᐃᑲᔪᖅᓯᒪᓂᖏᓐᓄ ᓄᓇᖃᖅᑲᖅᓯᒪᔪᐃᑦ ᐃᓄᖏᑦ. ᕿᓂᕐᓂᖅ ᐃᕋᐸᔅ ᐊᒻᒪᓗ ᑎᐅᕈᒥᒃ 2016-ᒥᑦ ᐱᕕᖃᖅᑎᑦᓯᓂᐊᖅᐳᖅ ᐱᐅᓯᐅᓯᒪᔪᑐᖃᕕᓂᕐᒥᒃ 

ᕿᓂᕐᓂᕐᒥᒃ ᐱᑐᒃᓯᒪᖃᑎᒌᑦᑎᐊᓕᖅᑎᑕᐅᓗᑎᒃ ᐅᑭᐅᖅᑕᖅᑐᒥᐅᑦ ᓄᓇᓕᖏᑦ ᐅᓂᒃᑳᖅᑕᐅᔾᔪᑎᖏᓐᓄᑦ ᕗᕋᓐᑭᓕᓐ ᐅᒥᐊᖅᑐᕐᓂᕕᓂᐊᓄᑦ. 

ᕿᓂᕐᓂᖅ ᐃᕋᐸᔅ ᐊᒻᒪᓗ ᑎᐅᕉᒥᒃ 2016-ᒥᑦ ᐱᕕᖃᖅᑎᑦᓯᕗᖅ ᐊᔾᔨᐅᖏᑦᑐᒥᒃ ᐱᓇᓱᐊᒐᒃᓴᖃᖅᑎᑦᓯᓂᕐᒥᒃ ᐱᐅᓯᐅᓯᒪᔪᑐᖃᕐᒥᒃ ᕿᓂᕐᓂᕐᒥᒃ 

ᖁᕕᐊᓲᑎᖃᕐᓂᕐᒥᒡᓗ ᐅᑭᐅᖅᑕᖅᑑᑉ ᐃᓕᖅᑯᓯᖓᓂᒃ. ᑕᒪᑐᒪᓂ ᐊᕐᕌᒍᒥᑦ ᕿᓂᕐᓂᐅᔪᒧᑦ ᐃᓚᐅᖃᑕᐅᓯᒪᔪᓕᒫᑦ ᐊᑦᑕᕐᓇᖏᑦᑐᒥᒃ 

ᐊᐅᓪᓚᕐᓂᖃᑦᑎᐊᓛᖁᕙᒃᑲ ᐊᒻᒪᓗ ᓂᕆᐅᒃᐳᖓ ᑕᑯᓛᕈᒪᓪᓗᖓ ᐊᒥᓱᓂᒃ ᖁᕕᐊᓇᖅᑐᓂᒃ ᓇᓂᔭᐅᓚᖅᑐᓂᒃ ᐊᕐᕌᒍᓄᑦ ᖃᐃᔪᓄ.” 

 

ᑲᑎᒪᔨᕐᔪᐊᖑᖃᑕᐅᔪᖅ ᑲᑐᕆᓐ ᒪᒃᑭᓐᓇ 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᖢᓂ ᑲᓇᑕᒥ ᒥᕐᖑᐃᖅᓯᕕᖏᓐᓂ 

 
 

ᕿᓂᕐᓂᖅ ᐃᕋᐸᔅᒥᒃ ᑎᐅᕈᒥᒡᓗ 2016-ᒥᑦ ᓴᖅᑭᔮᖅᑎᑦᓯᔾᔪᑕᐅᕗᖅ ᐱᓕᕆᖃᑎᒋᑦᓯᐊᕈᓐᓇᕐᓂᖓᑦ ᑲᑐᑎᖃᑎᒌᑦᓯᐊᕈᓐᓇᕐᓂᖓᓪᓗ ᕈᐃᔪ 

ᑲᓇᐃᑎᐊᓐ ᐅᓇᑕᖅᑐᒃᓴᒃᑯᑦ ᒐᕙᒪᓕᕆᔨᒃᑯᓐᓄᑦ ᐃᓚᐅᖃᑕᐅᔪᓂᒃ. ᕈᐃᔪ ᑲᓇᐃᑎᐊᓐ ᐅᓇᑕᖅᑐᒃᓴᒃᑯᑦ ᑲᔪᓯᓂᖃᖅᐳᑦ 

ᐊᖏᒡᓕᕙᓪᓕᐊᑎᑦᓯᓪᓗᑎᒃ ᐊᔪᖏᓐᓂᕆᔭᒥᓂᒃ ᐅᑭᐅᖅᑕᖅᑐᒥᒃ ᐱᓕᕆᐊᕆᔭᒥᓂᒃ ᐅᐸᓗᖓᐃᔭᖅᐸᓪᓕᐊᑎᓪᓗᑕ ᑎᑭᓐᓂᕆᓚᕐᑕᐊᑕ ᓄᑖᖅ 

ᐅ ᑭᐅᖅᑕᖅᑐᒥᒃ ᓯᒡᔭᖏᓐᓂ ᓇᐅᑦᓯᖅᑐᖅᑎᐅᓛᖅᑐᐃᑦ ᐅᒥᐊᕐᔪᐊᑦ ᐊᒻᒪᓗ ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐊᑐᕈᓐᓇᖅᓯᓂᐊᓕᖅᖢᑎᒃ 

ᐊᔪᕈᓐᓃᕐᓂᕆᓯᒪᔭᒥᓂᒃ ᐊᒻᒪᓗ ᐱᔪᓐᓇᖅᓯᓯᒪᔭᒥᓂᒃ ᐃᑲᔪᕐᓂᐊᕐᓗᑎᒃ ᐱᐅᑐᒃᑎᑦᓯᓂᕐᒥᒃ ᑲᓇᑕᒥᐅᓂᒃ ᐅᑯᓄᖓ ᑲᓇᑕᐅᑉ ᐅᑭᐅᖅᑕᖅᑐᒥᑦ 

ᐃᑦᑕᕐᓂᓴᖃᕐᕕᖏᓐᓄᑦ. 
 

ᑲᑎᒪᔨᕐᔪᐊᖑᖃᑕᐅᔪᖅ ᕼᐊᕐᔨᑦ ᓴ. ᓴᔾᔭᓐ 

ᒥᓂᔅᑕ ᐅᖑᒪᑦᓯᓂᕐᒧᑦ 
 

“ᕿᓂᕐᓂᖅ ᐅᒥᐊᕐᔪᐊᕕᓂᖅ ᑎᐅᕈᒥᒃ ᐱᕕᖃᖅᑎᑦᓯᓂᐊᖅᐳᖅ ᐊᖏᔪᒥᒃ ᖃᐅᔨᓴᕐᓂᕐᒥᒃ ᐊᒻᒪᓗ ᑐᑭᓯᐅᒪᓕᕐᓂᕐᒥᒃ ᑕᕆᐅᑉ ᐃᒪᕐᕕᖓᓂ ᐊᒻᒪᓗ 

ᐃᖅᑲᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᐃᖃᓗᓕᕆᔨᒃᑯᑦ ᐃᒪᕐᕕᓕᕆᔨᒃᑯᓪᓗ ᑲᓇᑕᒥ ᑕᕆᐅᑉ ᐊᐅᓚᓂᖓᓂᒃ ᐱᓕᕆᔨᒃᑯᓐᓂᑦ ᐊᒻᒪᓗ 

ᑲᓇᑕᒥ ᓯᒡᔭᖏᓐᓂᒃ ᓇᐅᑦᓯᖅᑐᖅᑎᒃᑯᑦ ᐅᐱᒍᓱᒃᐳᑦ ᐃᓚᒋᔭᐅᓂᕐᒥᓂᒃ ᕿᓂᕐᓂᐅᔪᒧᑦ ᐊᓯᐅᓯᒪᔪᒥᒃ ᕗᕋᓐᑭᓕᓐ ᐅᑭᐊᕐᔪᐊᖓᓂᒃ, ᐱᓕᕆᓯᓐᓛᑦ 

ᐃᖏᕐᕋᑎᑕᐅᓂᐅᔪᓂᒃ ᓱᑎᑦᑎᔾᔪᑎᒋᔭᐅᔪᓂᒃ ᓯᒡᔭᖁᑎᑦᑎᓂ. ᑕᒪᑐᒪᓂ ᐊᕐᕌᒍᒥ ᕿᓂᕐᓂᕆᔭᕗᑦ ᓱᓕ ᐱᕕᖃᖅᑎᑦᓯᓂᐊᕐᐳᖅ 

ᐃᖏᕐᕋᒋᐊᑲᓐᓂᖅᑎᑦᓯᓂᕐᒥᒃ ᑕᕆᐅᑉ ᐊᐅᓚᓂᖓᓂᒃ ᖃᐅᓯᓴᕋᓱᒃᓯᒪᔭᒥᓂᒃ ᐅᓪᓗᒥᒨᓕᖓᓕᖅᑎᑕᐅᖁᓪᓗᒋᑦ ᐸᐃᑉᐸᖁᑎᒋᔭᕗᑦ ᐊᒻᒪᓗ 

ᖃᕆᑕᐅᔭᒃᑯᑦ ᐃᖏᕐᕋᔪᓄᑦ ᓇᓗᓇᐃᖅᓯᓯᒪᕕᒋᔭᐅᔪᑦ ᐅᑭᐅᖅᑕᖅᑐᒥ.” 

 

ᑲᑎᒪᔨᕐᔪᐊᖑᖃᑕᐅᔪᖅ ᑐᒥᓂᒃ ᓕᐸᓚᒃ 

ᒥᓂᔅᑕ ᐃᖃᓗᓕᕆᔨᒃᑯᓐᓄᑦ ᐃᒪᕐᕕᓕᕆᔨᑯᓐᓄᓪᓗ ᑲᓇᑕᐅᑉ ᓯᒡᔭᖏᓐᓂᒃ ᓇᐅᑦᓯᖅᑐᖅᑎᖏᓐᓄᑦ 

 

ᐊᑑᑎᔭᐅᓯᒪᓪᓚᕆᒃᑐᑦ 

 

 ᒫᔾᔨ 2016-ᖑᑎᓪᓗᒍ ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓄᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᑐᖅ ᑲᓇᑕᐅᑉ 

ᒥᕐᖑᐃᖅᓯᕕᖏᓐᓂᒃ, ᑲᑕᕆᓐ ᒪᒃᑭᓐᓇ ᑐᓴᖅᑎᑦᓯᓚᐅᖅᓯᒪᕗᖅ $16.9 ᒥᓕᐊᓐᓂᒃ ᐃᑲᔫᑎᐅᓂᐊᖅᑐᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐅᖓᑖᓄᑦ  

ᑮᓇᐅᔭᖃᖅᑎᑕᐅᓂᐊᕐᓂᖏᓐᓂ ᖃᐅᔨᓴᖅᑕᐅᓂᕆᓂᐊᖅᑕᖓᓄᑦ ᐅᒥᐊᕐᔪᐊᕕᓂᖅ ᐃᕋᐸᔅᒥᒃ ᐊᒻᒪᓗ ᕿᓂᕐᓂᐅᖏᓐᓇᖅᑐᒧᑦ 

ᐅᒥᐊᕐᔪᐊᕕᓂᖅ ᑎᐅᕈᒧᑦ, ᐊᒻᒪᓗ ᐱᕙᓪᓕᐊᑎᑦᓯᓂᐅᓂᐊᖅᑐᒧᑦ ᐊᔾᔨᒌᖏᑦᑑᑎᓄᑦ-ᐊᑑᑎᔭᐅᔪᓐᓇᕐᓂᐊᖅᑐᒧᑦ 

ᐱᖁᑎᒻᒪᕆᒃᑖᕈᑎᐅᓂᐊᖅᑐᒧᑦ. ᑮᓇᐅᔭᖃᖅᑎᑕᐅᓂᖅ ᐃᑲᔫᑎᐅᓂᐊᖅᑐᖅ ᑮᓇᐅᔭᓕᐅᕋᓱᐊᕐᓂᒃᑯᑦ ᐱᕙᓪᓕᐊᑎᑦᓯᓂᐅᔪᓄᑦ ᕿᑎᕐᒥᐅᑦ 

ᓄᓇᖓᓂ ᐊᒻᒪᓗ ᐃᖅᑲᓇᐃᔮᒃᓴᓂᒃ ᓄᐃᑎᑦᓯᔾᔪᑕᐅᓂᐊᕐᓗᓂ ᐃᓄᐃᑦ ᓄᓇᖏᓐᓂ. 

 ᕗᕋᓐᑭᓕᓐᒨᖓᔪᒧᑦ ᐊᔪᖅᑮᒋᐊᖅᑎᐅᓚᐅᑲᓐᓂᐊᖅᑐᓂᒃ ᑲᑎᒪᔨᕋᓛᖑᓂᐊᖅᑐᓂᒃ ᐃᓚᒋᔭᐅᔪᑦ ᐅᑯᐊᖑᕗᑦ: ᐅᑯᓇᖔᖅᐳᑦ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᑯᖏᓐᓄᑦ (ᐃᒃᓯᕙᐅᑕᐅᑉ ᑐᐊᓕᐊ), ᓄᓇᓕᖕᒥ ᑭᒡᒐᖅᑐᖅᑎᒋᔭᐅᔫᒃ ᐃᖃᓗᒃᑑᑦᓯᐊᕐᒧᑦ ᐅᖅᓱᖅᑑᒧᓪᓗ, ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᓯᖅᑐᖅᑏᑦ, ᓄᓇᕗᑦ ᒐᕙᒪᖓᓄᑦ ᐳᓛᖅᑐᓕᕆᔨᒃᑯᑦ ᐊᒻᒪᓗ ᑲᓇᑕᒥ ᒥᕐᖑᐃᖅᓯᕕᒃᑯᑦ. ᐅᒥᐊᕐᔪᐊᕕᓂᐅᑉ ᐃᕋᐸᔅ 

ᐊᒻᒪᓗ ᐅᒥᐊᕐᔪᐊᕕᓂᖅ ᑎᐅᕈ ᐃᓂᖏᑦ ᐃᑦᑕᕐᓂᓴᖃᕐᕕᐅᓂᐊᖅᑐᑦ ᓯᕗᓪᓕᖅᐹᖑᓗᑎᒃ ᑲᑐᑎᔭᐅᓗᑎᒃ-ᐊᐅᓚᑕᐅᓂᐊᖅᑐᑦ ᑲᓇᑕᐅᑉ 

ᐃᑦᑕᕐᓂᓴᕐᓄᑦ ᐃᓂᐅᓂᐊᕐᓗᑎᒃ ᓄᓇᕗᒻᒥ. 

 1992-ᖑᑎᓪᓗᒍ, ᐅᒥᐊᕐᔪᐊᕕᓃᒃ ᐃᕋᐸᔅ ᐊᒻᒪᓗ ᐅᒥᐊᕐᔪᐊᕕᓂᖅ ᑎᐅᕈ ᐃᓂᖏᑦ ᑲᓇᑕᒥ ᐱᐅᓯᑐᖃᕐᓄᑦ ᐃᓂᓕᐊᖑᓚᐅᖅᓯᒪᕗᑦ 

ᐅᑯᑎᒎᓇᖅ ᐱᐅᓯᑐᖃᕐᓄᑦ ᐃᓂᒋᔭᐅᔪᓄᑦ ᐊᒻᒪᓗ ᐃᖅᑲᐅᒪᔭᐅᔾᔪᑎᓕᐊᕆᔭᐅᓯᒪᔪᓄᑦ ᐃᓂᓕᐊᕆᔭᐅᓯᒪᔪᓄᑦ ᐱᖁᔭᖅ, ᓱᓕ ᑕᒪᖏᑦ 

ᐅᒥᕐᔪᐊᕕᓃᑦ ᓇᓂᔭᐅᓚᐅᖅᓯᒪᖏᑎᓪᓗᒋᒃ ᑕᐃᓱᒪᓂ. ᐅᒥᐊᕐᔪᐊᕕᓂᖅ ᐃᕋᐸᔅ ᓇᓂᔭᐅᓚᐅᖅᓯᒪᔪᖅ ᓄᓇᕗᑦ ᐃᒪᖏᓐᓂ 2014-ᖑᑎᓪᓗᒍ. 



                                                                                                   
  

         

 ᑲᓇᑕᒥ ᒥᕐᖑᐃᖅᓯᕕᓕᕆᔨᒃᑯᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑲᑐᑎᖃᑎᒌᒡᓗᑎᒃ ᐊᐅᓚᑦᓯᓂᐊᖅᑐᑦ ᐅᒥᐊᕐᔪᐊᕕᓂᖅ 

ᐃᕋᐸᔅᒥᒃ ᐊᒻᒪᓗ ᑲᓇᑕᐅᑉ ᐃᑦᑕᕐᓂᓴᕐᓄᑦ ᐃᓂᖃᕐᕕᒋᑎᑕᖓᓄᑦ ᑎᐅᕈ ᐅᒥᐊᕐᔪᐊᕕᓂᐊᓄᑦ. ᓯᕗᓪᓕᖅᐹᖑᓗᓂ ᑲᓇᑕᒥ ᐃᑦᑕᕐᓂᓴᕐᓄᑦ 

ᐃᓂᒋᔭᐅᓂᐊᖅᑐᖅ ᑲᑐᑎᔭᐅᓗᓂ ᐊᐅᓚᑕᐅᓂᐊᖅᑐᖅ ᓄᓇᕗᒻᒥᑦ. 

 

 

 

ᑖᒃᑯᓄᖓᐅᓕᖓᔪᐃᑦ ᐱᑐᒃᓯᒪᔪᑦ 

ᖃᐅᔨᒋᐊᕐᕕᐅᔪᓐᓇᖅᑐᖅ 

 

ᑲᐃᑦᓕᓐ ᕗᒃᒪᓐ 

ᑐᓴᒐᒃᓴᓕᐅᖅᑎᓄᑦ ᑎᑎᕋᖅᑎ 

ᐊᓪᓚᕕᖓᓂ ᒥᓂᔅᑕᐅᑉ ᐊᕙᑎᓕᕆᓂᕐᒧᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓅᖓᔪᓄᑦ 

819-938-9436 

 

ᑐᓴᒐᒃᓴᓕᕆᔩᑦ 

ᑲᓇᑕᒥ ᒥᕐᖑᐃᖅᓯᕕᓕᕆᔩᑦ 

855-862-1812 
pc.media@pc.gc.ca  

 
 

 
 

http://www.pc.gc.ca/eng/culture/franklin/index.aspx

